
              Sosial kapital və korporativ sosial məsuliyyət (KSM) 

Imran Qarayev. Iqtisadiyat və idarəetmənin tədrisi şobəsinin rəisi  

 

Son zamanlar iqtisadi və sosial elmlərdə sosial kapitala həsr edilmiş elmi 

tədqiqatların sayı artmışdır.  Sosial kapital dedikdə  cəmiyyətin müxtəlif təbəqələri 

arasındakı əməkdaşlığının  səviyyəsinin iqtisadi və ictimai faydalılığa təsiri 

dərəcəsi başa düşülür. Sosial kapital cəmiyyətin müxtəlif qruplarını birləşdirən  bir 

mühitdir.  Bu mühiti daha əhəmiyyətli olan ölkələrdə bir qayda olaraq vergilərdən 

yayınma halları  aşağı olur. Sosial kapital eyni zamanda cəmiyyətin  təbəqələri 

arasındakı inam dərəcəsini ifadə edir. XVIII və XIX əsrlərdə ticarət müqavilələri 

iki tərəfin razılaşması onların verdikləri şərəf sözü əsasında bağlanırdı və 

müqavilənin imzalanması onların, sadəcə, əl sıxmasından ibarət olurdu. Hətta 

Britaniyada XIX əsrə qədər böyuk ticarət müqavilələri tərəflərin əl sıxmaları ilə 

həyata keçirilirdi.  Əgər biznes davranışında inam və etibar mövcud deyilsə, onda 

ticarət əməliyyatının xərcləri gözlənildiyindən çox olur. Ona görə ki, inam olduğu 

halda xərc tələb edən informasiya toplanışına və müqavilələri işləmək üçün bahalı 

hüquqşünaslara ehtiyac olmur. İnam və KSM bir-birilə sıx əlaqəlidir. KSM 

prinsiplərini rəhbər tutan şirkət onun fəaliyyətində maraqlı olan tərəflərin ona 

inamını artırmaq üçün əlindən gələni edəcəkdir.  

Tərəflər arasındakı inam sosial kapital anlayışı ilə əlaqələdir. Əslində 

cəmiyyətdə inam ən kiçik , vacib sosial vahidlərdən (fərd və ya ailə) başlayır və 

millət səviyyəsinə qədər yüksəlir.  Məsələn fərdi səviyyədə inam hər hansı bir 

kəsin müəyyən  əşyanı lazımı yerə qoyması ilə formalaşır. Əgər bir şəxs əlində 

daşıdığı zibil paketini heç kimin görmədiyi bir yerdə atmaq əvəzinə onu zibil 

qutularının olduğu yerə qədər daşıyırsa, bu şəxs sözsüz olaraq etibar ediləcək 

şəxsdir. Əgər cəmiyyətin bütün fərdlərinə bu xırda məsələdə etibar olunsaydı, onda 

bunun ardınca daha böyük məsələlərdə inam yaranar və nəticədə cəmiyyətin sosial 

kapitalı artardı. Sosial kapitalın artması isə vergi ödəyiciləri ilə vergi orqanları 

arasında olan partyorluq prinsipini gücləndirir. Biznes iştirakçıları yalnız öz 

aralarında yox eyni zamanda ətraf mühitin qorunmasında, vergilərin vaxtında 

ödənilməsində  və etik davranışda məsuliyyət daşıyırlar.  

 Dünyanın  məhşur Shell şirkətinin öz tullantılarının Atlantic Okeanına axıtma 

cəhdi çox böyük beynəlxalq ajiotaja səbəb oldu. Shell-in illər ərzində yaratdığı 

inam və sosial kapital çox sürətlə məhv oldu və bərpa olunması üçün illər tələb 

olundu. Eyni bir taleyi BP şirkəti də yaşadı. 

Sosial məsuliyyət daşıyan müəssisə hal-hazırki sosial kapitalını qorumaq, 

gələcəkdə isə daha da artırmaq üçün mübarizə aparmalıdır.  

Etik davranış fərdlərin, qrupların və cəmiyyətin necə davranmalarına təsir 

göstərən dəyərləri və prinsiplərini  əhatə edir. Biznes etikası isə bu dəyər və 

prinsiplərin biznesdə necə tətbiqi ilə əlaqədardır.  

Biznes etikası ilə sosial məsuliyyət arasında birbaşa əlaqə mövcuddur. 

Korporativ sosial məsuliyyət şirkətin idarəetmə strategiyasının bir hissəsidir, buna 

görə də biznes etikası sosial məsuliyyətə aid edilir. Sosial məsuliyyət etik qaydaları 

həm şirkətin daxilində, həm də şirkətdən kənarda  sosial məsələlərlə məşğul 

olmağa həvəsləndirir. Vergi siyasətinin təkmilləşdirilməsi və onun səmərəliliyinin 

hansı istiqamətdə aparılması sosial kapitaldan birbaşa asılıdır. Əgər vergi siyasəti 

sosial kapital səviyyəsi ilə uyğunlaşmırsa onda onun səmərələliyi aşağı olur.  

Sosial  məsuliyyət daşıyan müəssisə anlayışı əslində maraqlı tərəflər 

nəzəriyyəsinin bir hissəsini təşkil edir. Sosial siyasət baxımından onun 

fünksiyalarının bir hissəsinin müəssisələrə keçməsi onun effektivliyinin artırirlması 

ilə yanaşı dövlətin sosial yükünü və eyni dərəcədə vergi yükünü də azaldır. Vaxtilə 

ABŞ-ın General Electric şirkəti maraqlı tərəflərin dörd əsas qrupunu 

müəyyənləşdirmişdir: 

• səhmdarlar, 

• işçilər,  

• müştərilər, 

• cəmiyyət.  

Maraqlı tərəflər hər hansı şirkətdə, qurumda  onun keçmiş, indiki və gələcək 

fəaliyyətində müəyyən tələbləri, mülkiyyəti (sahib olduğu vəsait), hüquqları və 

maraqları olan qruplardır. Maraqlı tərəfləri iki qrupa bölnür: 

• əsas maraqlı tərəflər  

• ikinci dərəcəli maraqlı tərəflər. 

 Əsas maraqlı tərəflərin şirkətin və ya qurumun fəaliyyətində bilavasitə və 

davamlı iştirakı mütləqdir. Əks təqdirdə şirkət və ya qurum irəli gedə bilməz. Bu 

qrupa səhmdarları, investorları, işçiləri, müştəriləri, təchizatçıları, dövləti 

(hökuməti) və qanunları aid etmək olar. İkinci dərəcəli səhmdarlar isə şirkətin 

fəaliyyətinə təsir göstərirlər, lakin ticarət əməliyyatlarında (əqdlərdə) onların 

bilavasitə iştirakı vacib deyildir. Bu qrupa medianı və xüsusi maraqlı qrupları yəni 

əhalini  aid etmək olar. Kanadada  70 nəhəng şirkət  arasında aparılan araşdırmalar 

belə bir  nəticəyə gəlmişdi ki, maraqlı tərəflərin məsələləri və sosial məsələlər 

deyilən iki qrup amil mövcuddur. Şirkətlərin rəhbərləri yalnız maraqlı tərəflərlə 

olan münasibətlərini idarə edirlər, cəmiyyətlə olan münasibətlərə isə fikir 

vermirlər. O , şirkətlər ki, bu amili nəzərə almışdı daha çox müvəffəqiyyətlər əldə 

etmişdir.  

Sosial korporativ məsuliyyət  o demək deyil ki, hər hansı bir  şirkət və ya 

qurum onun fəaliyyətində maraqlı olan bütün tərəflərin dediyinə əməl etməli və 

onların diktəsi ilə fəaliyyətini istiqamətləndirməlidir.  Sadəcə olaraq, onların 

fikirlərini nəzərə almalı və onlarla etik normalara uyğun şəkildə “sosial 

məsuliyyətlilik” çərçivəsindən kənara çıxmamaqla münasibətdə olmalıdırlar.  

Araşdırmalar sübut etmişdir ki, şirkətlər  öz fəaliyyətlərində  dövründə 4 əsas 

amili nəzərə alırlarr: 

• maliyyədə konservativlik; 

• ətraf dünyaya həssaslıq; 

• fərqliliyi (orijinallığı) qorumaq; 

• yeni ideyalara münasibətdə tolerantlıq. 

 Bu şərtləri gözləyən şitkətlər yalnız öz kapitallarına deyil,  insanlara dəyər 

verməklə sosial kapitalı yaranmışlar.  İnsanlara dəyər vermədən, sosial kapitalı 

yaratmayan  yalnız sahib olduğu  varidatını  və əmlakını qorumağa çalışan qurum 

özü-özünü intihara sürükləyir. 


